
SUGGERIMENTI

[I-Kumitat ghall-Industrija, ir-Ricerka u I-Energija jistieden lill-Kumitat ghall-Ambjent, is-
Sahha Pubblika u s-Sikurezza tal-Ikel, bhala 1-kumitat responsabbli, biex jinkorpora s-
suggerimenti li gejjin fil-mozzjoni ghal rizoluzzjoni tieghu:

A. billi, skont il-previzjonijiet tal-Agenzija Internazzjonali tal-Energija (AIE), sal-2035, |-
emissjonijiet tal-karbonju globali relatati mal-energija x’aktarx li se jizdiedu b’21% aktar
mil-livell tal-2008 jekk il-pajjizi jimplimentaw l-impenji taghhom li saru fil-Qbil ta’
Kopenhagen b’mod prudenti li u mbaghad dan jaghmilha possibbli li t-tishin globali
ulterjuri jigi llimitat ghal 2°C; billi 1-pajjizi li ma jaghmlux parti mill-OECD huma
megjusa li huma responsabbli ghaz-zieda mbassra fl-emissjonijiet dinjijaZ,

B. billi skont i¢-¢ifri tal-AlE, I-UE hija responsabbli ghal 13% biss tal-emissjonijiet globali
ta’ COg,

C. billi, skont id-Direttiva tal-ETS, I-iskema tal-ETS ghandha tippromwovi tnaqqis fl-
emissjonijiet tal-gassijiet b’effett ta’ serra b’mod kosteffikaci u ekonomikament
effi¢jenti;

Analizi tal-mira ta’ 20% llum

Aspetti tal-politika industrijali

1. Jenfasizza li I-krizi ekonomika wasslet ghal tnaqqis sinifikanti fil-produzzjoni industrijali
u fit-tkabbir ekonomiku u ghal zieda fl-impjiegi u, fl-istess hin, ghal inqas emissjonijiet u
ghal tnaqqis fil-konsum tal-energija; jemmen li dan it-tnaqqis tal-emissjonijiet
m’ghandux jigi interpretat bhala sinjal i I-UE qieghda fit-triq biex tilhaq il-mira generali
tat-tnaqqis tal-emissjonijiet taghha; jirrikonoxxi li minkejja li I-installazzjonijiet
jibbenefikaw minn kwoti zejda, il-krizi ekonomika madankollu taf affettwat il-kapacita li
ghandha I-industrija biex tinvesti fit-tnagqis ulterjuri tal-emissjonijiet;

2. Jenfasizza li ¢-Cina hija 1-mexxej dinji fl-installazzjoni ta’ windfarms, 1i I-manifatturi
Cinizi u Indjani tat-turbini tar-rih huma fost I-ewwel ghaxar manifatturi ta’ dan it-tip, u li
attwalment i¢-Cina u t-Tajwan jipproducu I-parti I-kbira tal-pannelli fotovoltajéi
mibjugha fis-suq internazzjonali; jitlob lill-Kummissjoni u lill-Istati Membri jiehdu passi
biex jippromwovu l-izvilupp u l-produzzjoni ekoefficjenti fI-UE ta’ dawn it-teknologiji u
ta’ teknologiji innovattivi u godda mehtiega biex jintlahqu 1-miri ambizzjuzi li
jirrigwardaw it-tnaqgis tal-emissjonijiet tal-gassijiet b’effett ta’ serra;

3. Jinnota li skont I-informazzjoni li waslet minn setturi industrijali differenti hemm
indikazzjonijiet ¢ari li d-dispozizzjonijiet tal-politika tal-klima tal-UE, bhalma hi I-ETS,
diga ged iwasslu ghal rilokazzjoni tal-produzzjoni, u huwa preokkupat li I-prezzijiet
oghla tal-karbonju se jkomplu jaggravaw din it-tendenza;

Aspetti tal-politika dwar l-energija

! Rapport tal-Agenzija Internazzjonali tal-Energija (AIE) tad-9 ta’ Novembru 2010, intitolat “World Energy
Outlook 20107,

Jagbel mas-suppozizzjoni tal-Kummissjoni u tal-AlE li kwalunkwe dewmien fir-rigward
tal-investimenti fit-tnaqqis tal-emissjonijiet u fit-teknologiji rilevanti tal-energija se
jwassal ghal spejjez ikbar fi stadju iktar tard; jikkunsidra li, biex tilahaq il-mira fit-tul ta’
tnaqqis ta’ bejn 80 u 95% sal-2050, kif ikkonfermat ghal darb’ohra mill-Kunsill Ewropew
fl-4 ta’ Frar 2011, 1-UE trid thaffef I-isforzi taghha; jilqa’, ghalhekk, I-intenzjoni tal-
Kummissjoni li tippjana trajettorji mfassla biex jintlahqu I-miri fit-tul bl-aktar mod
effi¢jenti u effikaci;

Huwa preokkupat hafna 1i I-UE mhix fit-triq biex tilhaq il-miri biex jitnagqas il-konsum
tal-energija b'20% apparagun mal-projezzjonijiet ghall-2020, minhabba nuqqas ta'
impenn, ambizzjoni u investiment min-naha tal-Istati Membri u mill-UE nnifisha;
japprova bis-shih il-konkluzjoni li wiched jasal ghaliha mill-komunikazzjoniet tal-
Kummissjoni msemmija “Pjan Ewropew ghall-Effi¢jenza Energetika 2011” u “Pjan
direzzjonali ghal ekonomija kompetittiva b’livell baxx ta’ emissjonijiet tal-karbonju fl-
2050 1i 1-politiki dwar l-effi¢jenza tal-energija huma kru¢jali sabiex ikomplu jitnaqqsu I-
emissjonijiet tal-karbonju; jistieden lill-Kummissjoni u lill-Istati Membri jizguraw li 1-
mizuri sabiex tizdied 1-effi¢jenza tal-energija — b’mod partikolari tal-bini u tas-sistemi ta’
tishin urban u t-trasport - jir¢ievu aktar fondi fil-qafas finanzjarju multiannwali li jmiss;
jiddeplora I-fatt li ma kienx hemm enfasi ikbar fuq I-effi¢jenza tal-energija meta 1-Kunsill
Ewropew iddiskuta |-prijoritajiet ta' energija fl-4 ta’ Frar 2011;

Jigbed l-attenzjoni ghall-fatt li I-mira attwali ta’ 20% hija bbazata fuq tahlita tal-energija,
li f*¢erti Stati Membri tinkludi 1-energija nukleari; jilqa’ d-decizjoni tal-Kummissjoni li |-
impjanti tal-energija nukleari fl-UE ghandhom jigu soggetti ghat-testijiet tal-istress,
sabiex ikunu jistghu jigu adottati I-mizuri mehtiega li jizguraw is-sikurezza taghhom;
jemmen li d-decizjoni ta’ ¢erti Stati Membri li jaghlqu whud mir-reatturi nukleari
ezistenti, u z-zieda fl-investiment fil-kostruzzjoni ta’ impjanti tal-energija nukleari godda,
jistghu jirrizultaw fir-revizjoni, min-naha ta’ xi Stati Membri, tal-mizuri nazzjonali
adottati biex tintlahaq il-mira ta’ 20%;

Jilqa’ 1-fatt li skont il-pjanijiet ta’ azzjoni nazzjonali tal-energija rinnovabbli lpprezentati
ricentement 1-UE tista’ tmur lil himm mill-ghanijiet taghha ta' energija rinnovabbli jekk
il-pjanijiet ta’ azzjonijiet jigu implimentati b’mod shih u jekk jitjiebu l-istrumenti ta’
finanzjament; jistieden lill-Kummissjoni tissorvelja mill-qrib dik I-implimentazzjoni u
tahdem favur il-holgien ta’ ambjent ta’ investiment stabbli fil-perjodu sal 1-2020 u lil hinn
u favur il-kisba ta’ integrazzjoni ahjar tas-suq ghall-energija rinnovabbli; jistieden lill-
Kummissjoni tanalizza u, jekk ikun xieraq, izzid il-mira vinkolanti tal-energija
rinnovabbli wara [-2020;

. Jistieden lill-UE taghmel sforzi akbar biex biex izzid is-sehem tal-energiji rinnovabbli fis-

settur tal-elettriku u tohloq il-kundizzjonijiet ghal netwerks intelligenti, sabiex tigi
garantita |-produzzjoni tal-energija li aktar ma jghaddi z-zmien aktar issir decentralizzata;
jenfasizza li, biex jinkiseb dan, ghandu jkun hemm aktar investimenti fil-progetti tal-
infrastruttura tal-energija;

Jinnota li, minhabba ghadd ta’ ostakoli tas-suq u anki regolatorji, ghadhom ma gewx
sfruttati bosta opportunitajiet tal-iffrankar tal-energija fl-UE; jitlob li jigu stabbiliti miri
ghall-uzu ta’ energiji rinnovabbli, 1i jigu stabbiliti standards tal-prodotti ghall-prodotti li

huma effi¢jenti f°sens ta’ energija u li jigi promoss 1-akkwist pubbliku li jippromwovi I-
kuxjenza ambjentali;

10. Jenfasizza r-rwol importanti tas-sistemi ta’ distribuzzjoni intelligenti u l-arloggi tad-dawl
intelligenti fl-integrazzjoni tal-elettriku minn sorsi differenti, inkluzi sorsi rinnovabbli;
jilga’ 1-hidma tat-taskforce dwar l-arloggi tad-dawl intelligenti u 1-mandat tal-
istandardizzazzjoni 441 tat-12 ta’ Marzu 2009 mahrug lis-CEN, is-CENELEC u I-ETSI
rigward l-izvilupp ta’ arkitettura miftuha fil-qasam tal-istrumenti tal-kejl, u jitlob lill-
Kummissjoni tressaq ghadd ta’ rakkomandazzjonijiet u proposti legizlattivi kemm jista’
jkun malajr ghall-uzu shih taghhom, filwagqt li tinghata importanza partikolari fir-rigward
tat-tfassil ta’ standards u 1-potenzjal tal-l-arloggi tad-dawl intelligenti li jiffrankaw I-
energija; ifakkar fit-talba tieghu li jigi stabbilit bhala ghan ta’ politika li sal-2015 50% tad-
djar fl-Ewropa ikunu mghammra b’arloggi tad-dawl intelligenti®;

11. Jenfasizza li I-ICT tista’ ttejjeb il-mezzi ta’ trasport fit-toroq u tista’ tikkontribwixxi iktar
biex jigi ffacilitat I-uzu ta’ karozzi aktar sikuri, intelligenti u ekologici fl-Ewropa;
jenfasizza r-rwol tal-Agenda Digitali, 1i ghandha taghti prijorita lill-potenzjal ambjentali
tal-karozzi intelligenti u t-toroq intelligenti, kif ukoll lill-progetti pilota tal-R&D ghat-
taghmir tal-V2V u I-V2R,;

12. Jinnota li, kif gie enfasizzat fil-konkluzjonijiet tal-Kunsill Ewropew tal-4 ta’ Frar 2011, 1-
istandards teknici ghas-sistemi ta’ distribuzzjoni intelligenti ghandhom jigu adottati sa
mhux aktar tard minn tmiem 1-2012;

13. Jenfasizza li huwa importanti hafna li tigi adattata politika tal-istandardizzazzjoni tal-ICT
ghall-izviluppi tas-swieq li jitolbu l-interoperabilita, haga li se twassal ghal hidma iktar
mghaggla fuq l-istandards teknic¢i ghall-vetturi elettri¢i u s-sistemi ta’ distribuzzjoni
intelligenti u l-arloggi tad-dawl intelligenti, bl-ghan li titlesta sal-2012;

14. Jinnota li |-proceduri ta’ awtorizzazzjoni iktar mghaggla u s-sejbien ta’ modi godda ta’
finanzjament ghal progetti ta’ infrastruttura godda u b’mod partikolari innovattivi u
efficjenti f’sens ta’ energija huma prerekwizit sabiex 1-energija Ewropea u 1-miri tal-
klima jintlahqu fil-hin ippjanat; jenfasizza li l-progetti tal-infrastruttura tal-energija godda
ghandhom ikunu konsistenti mal-politiki fit-tul tal-UE dwar I-energija u 1-klima;

15. Jilqa’ I-ftehima dwar l-uzu ta’ fondi mhux impenjati mill-Pjan ghall-lIrkupru Ewropew
(progetti dwar l-energija) biex jigi stabbilit strument finanzjarju ddedikat biex jigu
appoggati inizjattivi tal-energija sostenibbli fil-livell lokali u f’dak regjonali; jitlob
sorveljanza mill-qrib ta’ dan I-istrument sabiex jigi vvalutat jekk tali tip ta’ finanzjament
jistax iservi bhala mudell ghal strumenti futuri biex jigu ffinanzjati investimenti
sostenibbli u b’livelli baxxi ta’ karbonju;

Aspetti tar-ricerka u tal-innovazzjoni

16. Jinnota li I-mira politika ghall-infiq fir-ricerka skont l-istrategija UE 2020 ta’ 3% tal-PDG
tikkonsisti f’sehem ta’ nfiq (ta” 2%) min-naha tas-settur privat u (1%) min-naha tas-settur

! Rizoluzzjoni tal-Parlament Ewropew tal-5 ta’ Mejju 2010 dwar Agenda Digitali gdida ghall-Ewropa: 2015.eu
(2009/2225(INI)).

17.

pubbliku; jinnota li ghad hemm problemi specifi¢i biex tintlahaq il-mira ta’ 3%, b’mod
partikolari fil-gasam tal-infiq fir-ricerka min-naha tas-settur privat; jinnota li n-nuqqas ta’
impenn fil-gasam tal-finanzjament tar-ricerka qed ixekkel l-izvilupp ta’ teknologiji li
jirrispettaw il-klima 1i huma verament effi¢jenti f’sens ta’ energija;

Jiddeplora I-fatt li permezz tas-sussidju tal-prezzijiet tal-energija u n-nuqqas ta’
applikazzjoni ta’ restrizzjonijiet jew kwoti fuq lI-emissjonijiet tas-COz, certi pajjizi barra
mill-UE ged jiehdu vantagg kompetittiv kumparattiv; jenfasizzali li, minhabba li 1-
emissjonijiet ta’ CO2 taghhom mhumiex ristretti u ghalhekk huma irhas, dawn il-pajjizi
jafu jkunu inqas hergana li jidhlu fi ftehim multilaterali globali kontra t-tishin globali;

Alternattivi u ghodod biex wiehed imur lil hinn mill-mira ta’ 20%

18.

Jitlob l-applikazzjoni ta’ principju generali li I-UE ghandha ssegwi I-iktar triq kosteffikaci
biex jitnagqgsu I-emissjonijiet ta’ CO2 filwaqt li tappogga l-uzu f’waqtu ta’ investimenti u
teknologiji innovattivi promettenti li jkunu allinjati mal-mira fit-tul tal-UE rigward il-
klima; jemmen |i I-prin¢ipju ta’ sussidjarjeta ghandu jigi rispettat fl-implimentazzjoni ta’
dak il-princ¢ipju;

Mizuri tal-energija

19.

20.

21.

22.

Jitlob li I-effi¢jenza tal-energija tkun il-prijorita fil-mizuri futuri tal-politika dwar il-
klima; jirrikonoxxi li, skont il-Pjan Direzzjonali 2050 tal-Kummissjoni, jekk I-UE
tissodisfa lI-impenji taghha tal-politiki attwali taghha, b’mod partikolari 1-ilhuq tal-
objettiv ta’ efficjenza tal-energija ta’ 20% sal-2020, dan jippermettilha tnaggas I-
emmissjonijiet taghha internament b’25% jew izjed sal-2020; jinnota li skont l-analizi tal-
Kummissjoni dan il-livell ta’ tnaqqis xorta jkun fit-triq kosteffikaci lejn il-mira ta’
tnaqqis fit-tul ta’ 80-95% fl-emissjonijiet tal-gassijiet b’effett ta’ serra mil-livelli tal-1990
u li approc¢ inqas ambizzjuz iwassal ghal kostijiet generali oghla b’mod sinifikanti matul
il-perjodu kollu;

Jistieden lill-Kummissjoni tistabbilixxi qadas legali effikaci biex tizgura li 1-Istati
Membri jimplimentaw b'mod shih 1-impenji ta' ffrankar tal-energija taghhom sal-202,
billi tintroduci rekwizit li 1-Pjanijiet ta' Azzjoni Nazzjonali dwar |-Effi¢jenza tal-Energija
(NEEAPs) iridu jkunu approvati mill-Kummissjoni, jew permezz ta' mizuri ohrajn;
jistieden lill-Kummissjoni tiffacilita u tissorvelja 1-implimentazzjoni tal-NEEAPS u
tikkunsidra proceduri ta’ ksur, meta dan ikun necessarju, fil-kaz ta’ nuqqas ta’
konformita; f’dak ir-rigward, ifakkar fir-rizoluzzjoni tieghu tal-15 ta’ Dicembru 2010
dwar r-Revizjoni tal-Pjan ta’ Azzjoni ghall-Effi¢jenza f1-Uzu tal-Energija’;

Iqis li l-approcé¢i settorjali flimkien ma’ limiti fuq 1-ekonomija kollha fil-pajjizi
industrijalizzati jistghu jikkontribwixxu ghar-rikon¢iljazzjoni tal-azzjoni dwar il-klima
mal-kompetittivita u t-tkabbir ekonomiku; jenfasizza l-importanza i jigi adottat approcc
olistiku, orizzontali u settorjali ghall-emissjonijiet tal-industrija bhala valur mizjud
b’rabta man-negozjati internazzjonali u I-miri Ewropej ta’ CO;

Jenfasizza li I-iffrankar tal-energija li jinkiseb permezz ta' titjib fl-efficjenza tal-energija

! Testi adottati, P7_TA-PROV(2010)0485.

23.

24,

25.

26.

joffri I-potenzjal I-iktar kosteffikaci biex jigi zgurat tnaqqis ulterjuri ta’ COg; jigbed I-
attenzjoni ghall-potenzjal mhux sfruttat fl-ogsma tal-ahjar prestazzjoni energetika tul i¢-
¢iklu tal-hajja tal-bini, b’mod partikolari 1-bini ezistenti, is-Settur tat-trasport (inkluz it-
trasport bl-ajru), I-akkwist pubbliku, il-manifattura ta’ prodotti b’konsum gholi tal-
energija u l-produzzjoni it-trasformazzjoni u d-distribuzzjoni tal-energija, inkluzi t-tishin
u t-tkessih distrettwali; itenni li I-mizuri konkreti f’dawn 1-ogsma huma essenzjali u
jigbed l-attenzjoni ghall-proposti rilevanti inkluzi fir-rapporti Bendtsen u Kolarska-
Bobinska; iheggeg li I-mizuri ta’ ffrankar tal-energija ghandhom jigu implimentati 1-
ewwel u gabel kollox fil-livelli nazzjonali, regjonali u lokali u li ghandha tigi zviluppata
strategija tal-komunikazzjoni ghall-progetti tal-UE sabiex kemm |-imprizi kif ukoll il-
konsumaturi jigu pprovduti b’informazzjoni kompluta; jenfasizza 1-potenzjal fl-
introduzzjoni ta’ skema ghall-obbligi tal-iffrankar tal-energija ghall-industrija tal-
energija, kif issuggerit mill-Pjan ghall-Effi¢jenza f1-Uzu tal-Energija tal-Kummissjoni, li
diga kellu effett pozittiv f’¢erti Stati Membri;

Jigbed l-attenzjoni ghall-potenzjal tal-iffrankar tal-energija tal-SMEs, minhabba llum il-
gurnata xi 24% tal-SMEs Ewropej biss ged jimplementaw b’mod attiv mizuri biex
inaqqsu l-impatt ambjentali taghhom; jenfasizza li filwaqt li hemm tal-angas konsulent
finanzjarju wiehed ghad-dispozizzjoni ta’ kull SME, dawn m’ghandhomx dan it-tip ta’
konsulenza dwar I-iffrankar tal-energija u 1-effi¢jenza tal-energija, u se jkollhom bzonn
ukoll I-ghajnuna ta’ espert dwar l-ambjent u l-energija;

Jinnota li skont il-Kummissjoni, hemm kwazi €8 biljun mill-fondi tal-UE ghall-effi¢jenza
tal-energija, li ghadha ma saretx talba ghalihom; jilga’ ghalhekk 1-intenzjoni tal-
Kummissjoni i tiffacilita u tippromwovi l-uzu tal-Fondi Strutturali ghal progetti ta’
rinnovament tal-bini li jirrigwardaw l-energija; jistenna li jkun hemm inizjattivi konkreti,
inkluzi rigward id-dispozizzjonijiet ta’ finanzjament;

Jenfasizza li biex il-miri tal-klima tal-UE jsiru iktar stretti, dan jimplika Zieda sostanzjali
fl-isforzi u I-investimenti fir-rigward tal-izvilupp u I-uzu rapidu ta’ teknologiji sostenibbli
u b’livelli baxxi tal-karbonju, sistemi ta’ distribuzzjoni intelligenti u ricerka li tirrigwarda
I-energija; jikkunsidra 1i huwa kru¢jali i finanzjament adegwat ghandu jigi zgurat ghall-
Pjan SET wara I-2013; jenfasizza li strategija tal-energija bl-ambizzjoni li jintlahqu 1-miri
tal-klima ta’ aktar minn 20% jehtieg tkun ibbazata fuq it-teknologiji tal-energija kollha
favur il-klima;

Jinnota li I-Kummissjoni identifikat bzonnijiet ta’ investiment ta’ €1 triljun fil-qasam tal-
kapacita tal-generazzjoni tal-energija u fl-aggornament tal-infrastruttura tat-trazmissjoni u
d-distribuzzjoni tal-energija tal-UE sal-2020, u dan, prin¢ipalment, irid jigi ffinanzjat
permezz ta’ tariffi tal-energija; jitlob li jsiru dawn I-investimenti, bl-ghan 1i jigi
kkompletat suq intern u interkonness tal-energija li jizgura s-sigurta tal-provvista, filwaqt
li titjieb I-integrazzjoni tal-energiji rinnovabbli fis-sistema tal-energija Ewropea, u filwaqt
11 tittiehed inkunsiderazzjoni n-natura specifika tat-tahlita tal-energija ta’ kull pajjz;
tizdied l-efficjenza tal-energija u jinghata lok biex il-konsumaturi jkunu jistghu
jibbenefikaw minn teknologiji godda; jenfasizza 1-bzonn ta’ interkonnetturi tal-elettriku
bejn I-Istati Membri sabiex jigu sfruttati b’mod shih I-investimenti massic¢i li qed isiru,
b’mod partikolari fl-energija rinnovabbli, f*ghadd ta’ pajjizi;

Mizuri tal-politika industrijali

27.

28.

29.

30.

31.

32.

Jitlob li I-skema tal-UE ghan-negozjar ta' emissjonijiet tizgura s-sigurta tal-investiment
fit-tul kief ukoll tipprovdi ghal mekkanizmi flessibbli f’kaz ta’ tnaqqis ekonomiku (ez.
biex jigu evitati allokazzjonijiet zejda);

Iqis li I-integrazzjoni tal-approc¢i settorjali fl-iskema tal-UE ghan-negozjar ta’
emissjonijiet tista’ zzid 1-effi¢jenza ekonomika generali fil-pajjizi partecipanti kollha;
jenfasizza li ta’ min wiehed iqis il-benefic¢ji tal-estensjoni tal-approcci settorjali biex jigu
koperti aktar setturi u pajjizi;

jirrikonoxxi I-importanza dejjem ikbar tat-teknologiji ghall-gbid u I-hzin tal-karbonju
(CCS), bhala stadju tranzizzjonali fit-triq lejn provvista tal-energija minghajr fjuwils
fossili fit-tul, fit-tnaqqis tal-emissjonijiet tal-karbonju, mhux biss fis-settur tal-energija,
filwaqt li jinnota li I-investimenti fis-CCS jistghu jirrikjedu prezz tal-karbonju
sostanzjalment oghla meta mqabbel mal-livelli tal-lum; jenfasizza li lI-a¢cettazzjoni
so¢jali hija necessarja ghal evalwazzjoni komprensiva tal-progetti tas-CCS potenzjali;
jenfasizza |-fatt li I-pjan direzzjonali tas-CCS tal-AlE, fI-2030 nofs il-progetti kollha tas-
CCS se jkunu fis-settur tal-manifattura industrijali; jinnota li s-ssodisfar tal-kriterji li I-
impjanti tal-energija godda li jahdmu bil-faham huma mehtiega jissodisfaw, skont id-
dispozizzjonijiet tal-pakkett tal-klima u l-energija dwar il-gbid u I-hzin tal-karbonju,
ghandu jkun prekundizzjoni sabiex tibda 1-kostruzzjoni ta’ impjanti tal-energija 1i jahdmu
bil-gass; jinnota li l-implimentazzjoni ta’ dawn it-teknologiji m’ghandhiex isservi biex
titnagqas il-kompetittivita tal-industrija Ewropea;

Jitlob lill-Kummissjoni tipproponi immedjatament modijiet biex I-UE tikkomplementa
bl-agwa mod il-mizuri taghha ghall-mitigazzjoni tat-tibdil fil-klima bi sforzi biex
jitnaggsu l-emissjonijiet ta’ gassijiet minghajr CO2, bhal perezempju 1-HFCs, li huma I-
inkwinant tal-klima li ged jikber bl-aktar rata mghaggla fid-dinja, u I-HFC23; jistieden
lill-Kummissjoni tippromwovi I-inizjattiva biex il-produzzjoni tal-HFC tigi introdotta fil-
Protokoll ta” Montreal u biex tikkonkludi ftehimiet bilaterali ma’ pajjizi terzi dwar il-
mitigazzjoni tal-impatt tal-HFC23, bl-ghan i jitnagqsu l-emissjonijiet ta’ gassijiet
minghajr CO2 u jittaffa 1-impatt tal-HFC23, b’mod kosteftikaci, bi spiza fuq 1-akkwist
pubbliku li tkun aktar baxxa mill-prezzijiet attwali tal-karbonju;

Jinnota I-kontribut tal-energija nukleari fir-rigward tat-tnaqqis tal-emissjonijiet ta’ COs,
billi jekk jinghalqu I-impjanti tal-energija nukleari li ged joperaw fl1-UE I-emissjonijiet
jizdiedu b’50%;

Jinnota li fir-rigward tal-futur tal-antracit u tal-faham kannella, it-teknologija tas-CCS
m’ghandhiex titqies bhala 1-unika alternattiva ghaz-zamma tal-uzu tal-faham fl-
ekonomija tal-UE, u li tekonologiji ta” faham ohra b’livelli baxxi ta’ emissjoni ghandhom
jigu zviluppati u introdotti wkoll;

Mizuri tar-ricerka u tal-innovazzjoni

33.

Jenfasizza li I-izvilupp u 1-uzu ta’ teknologiji innovattivi huma fatturi krucjali fil-glieda
kontra t-tibdil fil-klima u, fl-istess hin, fil-perswazjoni tas-shab tal-UE madwar id-dinja li
t-tnaqqis fl-emissjonijiet huwa fattibbli minghajr telf fil-kompetittivita u fl-impjiegi; iqis

34.

35.

36.

37.

38.

essenzjali li I-Ewropa ghandha tmexxi bl-ezempju billi Zzid b’mod sostanzjali n-nefga
ddedikata ghar-ricerka dwar it-teknologiji li jirrispettaw il-klima u dwar teknologiji
industrijali effi¢jenti f’sens ta’ energija fi hdan il-Programm ta’ Qafas ghar-Ricerka u I-
Innovazzjoni li ghandu jkun allinjat b’mod xieraq mat-teknologiji tal-energija startegici
stipolati fil-Pjan SET; jenfasizza I-htiega li I-Ewropa jkollha rwol minn ta’ quddiem nett
fir-ricerka dwar il-klima u dwar it-teknologiji effi¢jenti ftermini ta’ energija u li ghandha
tizviluppa koperazzjoni xjentifika mill-grib fil-qasam ma’ shab internazzjonali, bhalma
huma |-pajjizi BRIC u I-Istati Uniti;

Jenfasizza l-potenzjal li ghandha 1-agrikoltura biex tikkontribwixxi bil-kbir fil-glieda
kontra t-tibdil fil-klima u, b’mod partikolari, il-potenzjal li jintuza I-iskart agrikolu fil-
produzzjoni tal-energija sostenibbli, u b’hekk jinholoq fluss ta’ dhul addizzjonali ghall-
bdiewa; huwa tal-fehma li I-PAK ghandha tkun ghodda li tghin lill-Istati Membri jiksbu
miri li jirrigwardaw it-tibdil fil-klima u 1i ghandha tghin lill-bdiewa jisfruttaw il-
beneficcji li joffri t-tkabbir ekologiku; huwa tal-fehma li I-komponent ekologiku tal-PAK
ghandu jkun parti mill-arrangamenti ta’ hlasijiet diretti fl-ewwel pilastru biex ma jkunx
hemm proc¢eduri amministrattivi kkumplikati, jigi Zzgurat li 1-bdiewa jinghataw inc¢entivi
ghall-impenji ambjentali taghhom u tigi Zgurata implimentazzjoni uniformi fost 1-Istati
Membri;

Jaghti importanza partikolari lill-koordinazzjoni bejn il-mekkanizmi tal-protezzjoni tal-
privattivi Ewropej fil-qasam tal-iffrankar tal-energija u l-energija rinnovabbli sabiex jigi
ffacilitat I-access ghall-proprjeta intellettwali ta’ valur 1i ghadu ma sarx uzu minnu;
jenfasizza |-htiega li tigi attivata l-privattiva Ewropea ppjanata bhala prijorita fl-ogsma
tal-iffrankar tal-energija u 1-energija rinnovabbli.

Jenfasizza |-htiega li 1-emissjonijiet tas-CO jitrazznu fis-Settur tat-trasport permezz tal-
holgien ta' infrastrutturi standardizzati Ewropej ghall-vetturi elettrici u ta’ aktar incentivi
biex jintuza bijofjuwils sostenibbli tat-tieni generazzjoni bhala alternattiva ghall-fjuwils
fossili;

Iqis li I-livellar tat-tranzizzjoni lejn ekonomija b’livelli baxxi ta’ emissjonijiet ta’
karbonju u titwitta t-triq ghal suq globali tal-karbonju, I-approc¢i settorjali flimkien ma’
limiti ghall-ekonomija kollha fil-pajjizi industrijalizzati, jistghu jkunu parti wkoll mill-
qafas internazzjonali ta’ wara 1-2012 ghall-azzjoni rigward il-klima;

Jilga’ 1-intenzjoni tal-Kummissjoni li I-politiki ta’ azzjoni rigward il-klima jkunu
immirati lejn trajettorji fit-tul u jappogga l-idea ta’ miri intermedji, bhal perezempju
ghall-2030; jinsab konvint li I-miri realistic¢i fuq perjodu medju u twil ta’ Zmien jipprovdu
in¢entivi iktar ¢ari biex l-investituri jkunu jistghu jinvolvu ruhhom f’investimenti
sostenibbli, u li I-iffissar ta’ miri oghla fil-qafas 2020 attwali jista’ jkun ambizzjuz wisq
minn perspettiva ta’ investiment;

Kobenefi¢é¢ji u impatti

39.

Jinnota li, skont il-valutazzjoni tal-Kummissjoni, jekk tigi stabbilita mira ta’ tnaqqis oghla
dan iwassal ghal tnaqqis fl-importazzjonijiet ta’ Zejt u gass ta’ massimu ta’ EUR 40 biljun
sal-2020, bil-prezz taz-zejt ikkalkulat ghal US$ 88 kull barmil f1-2020; jilqa’ 1-fatt li d-
dipendenza tal-UE fuq I-importazzjonijiet tal-energija ghaldaqstant tista’ titnaqqas

40.

41.

42.

43.

44,

45,

b’massimu ta’ 56%;

Jirrikonoxxi li filwagqt 1i jservi ta’ in¢entiv biex jigu zviluppati teknologiji b’livelli baxxi
ta’ karbonju, 1-issikkar tal-mira ta’ tnaqqis tal-ETS iwassal ghal Zieda ulterjuri fil-
prezzijiet tal-elettriku - jekk dan ma jkunx akkumpanjat b’mizuri ambizzjuzi ta’
efficjenza tal-energija - U fl-ispejjez tal-elettriku u dan ikun ta’ preokkupazzjoni kbira
ghall-konsumaturi u I-industriji tal-UE; jikkunsidra li skont I-istharrig recenti tal-
Ewrobarometru I-prezzijiet tal-energija stabbli u siguri huma ta’ preokkupazzjoni kbira
ghall-pubbliku; jinnota li d-direttiva tal-ETS tippermetti li I-Istati Membri jikkumpensaw
ghall-prezzijiet oghla tal-elettriku ghall-industriji elettrointensivi billi jaghtu ghajnuna
Statali;

Jenfasizza z-zieda potenzjali fil-kompetittivita Ewropea permezz tal-innovazzjoni u z-
zieda fl-investimenti, li tista’ tirrizulta mit-trasformazzjoni f’ekonomija sostenibbli;
jenfasizza |-fatt li l-isforzi ikbar ta' mitigazzjoni tal-UE joholqu vantaggi f'termini ta'
kostijiet ghall-kompetituri internazzjonali tal-UE {’ghadd ta’ setturi u, fl-istess gin,
iwassllu ghal margini kompetittivi ghall-kumpaniji tal-UE fil-gasam tat-teknologiji tal-
klima; jikkunsidra li ghall-kompetituri tal-UE fis-setturi kkoncernati, 1-iffirmar ta' ftehim
internazzjonali jfisser li jkollhom i¢edu dawk il-vantaggi f'termini ta' kostijiet, filwaqt li 1-
margini kompetittiv tal-UE x'aktarx li ma jigix affettwat;

Jenfasizza li I-innovazzjoni favur il-klima fl-Ewropa hija necessarja biex tinzamm
pozizzjoni b’sahhitha f’suq globali li qed jikber b’ritmu mghaggel ghal teknologiji b’livell
baxx ta’ emissjonijiet ta’ karbonju u li dan jippermetti li 1-UE tkun aktar kompetittiva
b’atturi tas-suq akbar; jenfasizza I-htiega li jigu zgurati I-uzu fis-suq u |-
kummercjalizzazzjoni tal-prodott tal-innovazzjoni fl-Ewropa; ghalhekk, huwa tal-fehma li
ghandu jkun hemm strumenti finanzjarji xierqa disponibbli biex tigi appoggata 1-
introduzzjoni ta’ teknologiji ta’ success fis-suq tal-UE; iwissi kontra r-riskji marbuta mar-
“rilokazzjoni ta’ impjiegi ekologici” billi d-dewmien fil-holgien ta’ ekonomija Ewropea
inklussiva u sostenibbli jizvija I-investimenti u I-impjiegi fis-setturi ekologici lejn regjuni
ohrajn;

Jinnota li minkejja li fI-2009 I-konsum tal-energija nagas b’mod temporanju, fil-futur se
tintuza aktar energija hekk kif jirkupraw 1-ekonomiji tal-Istati Membri, sabiex tkompli
tikber id-dipendenza mill-importazzjonijiet tal-energija;

Huwa preokkupat minhabba li diga qed isir ¢aqliq fl-innovazzjoni ta’ teknologiji
sostenibbli ’1 barra mill-Ewropa lejn partijiet ohrajn tad-dinja, fatt 1i jista’ jbiddel lill-
Ewropa f’importatur nett ta’ dawn it-teknologiji u ta’ prodotti relatati lesti; jiddikjara i,
skont stharrig ricenti, minn 50 kumpanija identifikati bhala mexxejja fit-teknologiji nodfa,
24 kienu bbazati fl-Asja, 22 fl-Istati Uniti, tlieta fl-Ewropa, u wahda fil-Kanada;
jenfasizza li, skont il-barometru Ernst& Y oung 2010, i¢-Cina u I-Istati Uniti huma r-
regjuni l-iktar attivi tad-dinja fir-rigward tal-izvilupp ta’ sorsi tal-energija rinnovabbli.

Jinnota li I-Ewropa issa ghandha tinvesti iktar fl-effi¢jenza energetika li ssahhah lill-
ekonomiji lokali billi ssostni impjiegi lokali li ma jkunux jistghu jigu ttrasferiti lejn pajjizi
terzi bi spejjez ta’ produzzjoni iktar baxxi;

46. Jirrikonoxxi l-effetti tal-holgien tal-impjiegi u tal-kompetittivita assocjati mat-
tranzizzjoni lejn ekonomija b’livelli baxxi tal-karbonju, hekk kif I-UE ssir mexxejja
dinjija fil-qgasam tat-teknologiji tal-energija rinnovabbli u 1-prodotti u s-servizzi effi¢jenti
f’sens ta’ energija;

L-ivvalutar tar-riskju tar-rilaxx tal-karbonju

47. Jishaq fuq il-fatt li I-politika tal-Ewropa dwar il-mitigazzjoni hi effikaci fil-promozzjoni
ta' ristrutturar aktar ekologiku tas-sistema ta' produzzjoni taghha, imma jirrimarka li, jekk
tigi implimentata b'mod unilaterali, 1-effikacita ambjentali taghha tista' titnaqqas mir-
rilokazzjoni tal-emissjonijiet ta' karbonju’;

48. Jindika li, skont id-dispozizzjonijiet proposti ghat-twaqqif ta' parametri ta' referenza, ikun
ghad irid jinxtara schem tac-certifikati tal-emissjonijiet minn dawk I-istallazzjonijiet
industrijali li mhumiex se jilhqu 1-parametru ta' referenza, u dan jiggenera spejjez ghall-
kumpaniji tal-UE li qed jaffac¢jaw kompetizzjoni internazzjonali li I-kompetituri globali
taghhom ma jridux jaffrontaw; jinnota li, minhabba l-arkitettura flessibbli tal-ETS, il-
kumpaniji se jkunu jistghu jittrasferixxu l-allowances mhux uzati mit-tieni ghat-tielet
fazi,

49. Jemmen li t-twaqqif tal-parametri ta' referenza tal-ETS ghandu jqis ukoll x'sorsi ta'
energija jkunu disponibbli fi Stat Membru u jhallu lok ghal aggustamenti hekk kif it-
tahlitiet tal-energija u 1-possibilitajiet tas-sorsi jinbidlu;

50. Jiddeplora I-fatt li I-impatt addizzjonali fuq il-prezzijiet tal-elettriku ma giex rifless b’mod
suffi¢jenti fis-suppozizzjonijiet tal-Kummissjoni dwar ir-rilokazzjoni tal-emissjonijiet tal-
karbonju; jenfasizza li 40% tal-elettriku tal-UE jintuza mill-industrija, u dan jigi affettwat
b’mod sinifikanti minn kwalunkwe zieda fil-prezz tal-karbonju b’rizultat tat-trasferiment
tal-ispejjez mis-settur tal-elettriku; jindika, madankollu, li I-Istati Membri jistghu, fil-
kuntest tal-iskemi tal-ghajnuna, juzaw il-qligh mill-irkant biex jillimitaw dan |-effett;

51. Jenfasizza li m'hemm I-ebda soluzzjoni unika ghas-setturi industrijali li huma vulnerabbli
ghar-rilokazzjoni tal-emissjonijiet tal-karbonju, u li n-natura tal-prodott jew tal-istruttura
tas-suq hija kriterju essenzjali sabiex issir I-ghazla bejn 1-ghodod disponibbli
(allokazzjoni tal-kwoti b’xejn, ghajnuna Statali jew mizuri ta' aggustament rigward il-
fruntieri);

52. Jinnota li t-tbassir ghas-suq tal-karbonju ghall-2020 — kif intuza mill-Kummissjoni fil-
komunikazzjoni taghha ta' Mejju 2010 abbazi ta' xenarju ta' tnaqqis domestiku ta' 30% —
ivarja fis-sustanza tieghu, u ghaldagstant jistieden lill-Kummissjoni tipprezenta
projezzjoni gdida ghall-valutazzjoni tar-riskju tar-rilokazzjoni tal-emissjonijiet ta'
karbonju li tgis dawn ix-xenarji;

Sfidi u opportunitajiet ulterjuri

53. Jikkunsidra li I-bidliet potenzjali fl-ispejjez marbutin max-xoghol u mal-energija b’rizultat
tal-politiki tal-UE dwar it-tibdil fil-klima m’ghandhomx iwasslu ghal dumping soc¢jali jew

! Konkluzjonijiet ta' studju tat-3 ta' Marzu 2011 mié-Centru Ewro-Mediterranju ghat-Tibdil fil-Klima dwar "L-
impatt makroekonomiku tal-politiki tal-UE dwar il-mitigazzjoni lil hinn mill-objettiv ta' 20%".

ghal rilokazzjoni tal-emissjonijiet tal-karbonju u jistieden lill-Kummissjoni tinvestiga
kwalunkwe riskju ta' dan it-tip; ghal din ir-raguni, jistieden ukoll lill-pajjizi zviluppati jew
li ged jizviluppaw l-ohrajn biex jimpenjaw ruhhom li jwettqu sforzi xierga jew
kumparabbli;

54. Jistieden lill-Kummissjoni tappogga, min-naha 1-wahda, mizuri sabiex jigu ssodisfati r-
rekwiziti tas-suq tal-impjieg li jirrizultaw mill-bidla ghal ekonomija b’emissjonijiet baxxi
tal-karbonju u, min-naha 1-ohra, mizuri ta’ ristrutturar li jkopru I-haddiema li jsiru
disponibbli fis-setturi I-godda;

55. Hu tal-fehma li I-fondi ta’ koezjoni jridu jintuzaw b’mod iktar effikac¢i biex jigu promossi
I-energiji rinnovabbli, 1-effi¢jenza tal-energija u t-teknologiji tal-energija b’emissjonijiet
baxxi tal-karbonju;

56. Jenfasizza li z-zidiet fil-prezzijiet tal-karbonju se jwasslu ghal zidiet ulterjuri fil-prezzijiet
tal-elettriku; jiddikjara li kull Zieda ta’ €1 fil-prezz tal-karbonju tirrizulta f’iktar minn €2
biljun fi spejjez zejda ghas-socjeta fil-forma ta’ imposti tal-elettriku, 1i 40% taghhom
iggorrhom l-industrija; jistieden lill-Kummissjoni tikkonsulta lill-partijiet involuti kollha,
bil-hsieb li tipproponi soluzzjonijiet xierqa li ma jghawgux il-kompetizzjoni;

57. Jenfasizza li skont il-World Energy Outlook (Prospettivi tal-Energija Dinjin) ghall-2010
tal-1EA, il-mira ta’ 2°C tista’ tinkiseb biss jekk 1-impenji attwali jigu implimentati b’mod
strett fil-perjodu tal-2020 u permezz ta’ azzjoni aktar b’sahhitha aktar tard; jistieden,
ghalhekk, lill-Kummissjoni u lill-Kunsill (Ewropew) jistinkaw ghal implimentazzjoni
kkoordinata internazzjonalment aktar rapida tat-tnehhija tas-sussidji fuq il-fjuwils fossili
li ntlahaq qbil dwarha mill-G20, u jipprezentaw proposti korrispondenti fil-livell tal-UE;

58. Ifakkar, f’dan il-kuntest, fil-komunikazzjoni tal-Kummissjoni dwar I-Istrategija UE 2020
li titlob i I-piz fiskali jiccaqlaq minn fuq il-haddiema ghal fuq l-energija; jilqa’ 1-fatt Ii,
fl-istharrig dwar it-tkabbir annwali, thabbret proposta biex il-qafas Ewropew ghat-
tassazzjoni tal-energija jigi adattat b'konformita mal-objettivi tal-UE dwar l-energija u 1-
klima;

59. Jesprimi thassib dwar il-fatt li I-importazzjonijiet minn pajjizi b'restrizzjonijiet anqas
stretti fir-rigward tad-CO> kienu I-kontributuri ewlenin ghal Zieda ta' 47% fl-emissjonijiet
tad-CO> b'rabta mal-konsum fl-UE bejn 1-1990 u 1-2006; jinnota li dan il-fatt hu
kompletament mhux relatat mal-politiki rec¢enti tal-UE fir-rigward tal-klima u, b'mod
partikulari, I-ETS tal-UE; madankollu, jitlob lill-Kummissjoni tivvaluta jekk dawn it-
tendenzi komplewx wara [-2006;

60. Jitlob lill-Kummissjoni tichu 1-azzjonijiet prattici li gejjin:

e tivvaluta |-effetti tal-politiki dwar it-tnaqqis tal-emissjonijiet domestici fuq I-impjieqi,
inkluzi l-opportunitajiet ta' xoghol u tippromwovi I-litterizmu fir-rigward ta'
emissjonijiet baxxi tal-karbonju, il-bzonnijiet tal-ghoti ta' hiliet godda u l-aggornar tal-
hiliet relatati mal-energija u 1-edukazzjoni u t-tahrig, b'mod partikulari I-intraprizi
zghar u ta' dags medju;

e tanalizza sa liema punt I-Istati Memobri jissodisfaw I-impenn taghhom li jonfqu mill-
ingas 50% tad-dhul mill-irkanti fuq mizuri ta' mitigazzjoni u adattament u tipproponi
mizuri, jekk ikun hemm bzonn;

e tanalizza |-impatt tal-ghadd akbar ta' miri tal-UE li jirrigwardaw it-tnaqqis tal-
emissjonijiet fil-livell tal-Istati Membri, kif gie indikat fil-Konkluzjonijiet tal-Kunsill
Ambijentali tal-14 ta’ Marzu 2011,

e tipprovdi finanzjament xieraq ghall-Pjan SET,;

e tippromwovi l-uzu effi¢jenti tal-fondi ta’ koezjoni u strutturali min-naha tal-Istati
Membri, b’mod partikolari ghal mizuri ta’ effi¢jenza tal-energija, filwaqt 1i jitqies
kompletament il-principju li t-tali investimenti jridu jkunu fuq bazi regjonali u jnagqsu
I-inugwaljanzi ekonomici u so¢jali fl1-UE;

¢ tintrodu¢i mekkanizmi ta' finanzjament innovattiv (bhalma huma r-“revolving
schemes”);

e talloka fondi addizzjonali ghal regjuni anqas b’sahhithom u zvantaggati biex ikopru I-
mizuri fis-setturi li ma jaqghux taht 1-ETS (il-bini, it-trasport, l-agrikoltura);

e taghti prijorita ghar-ricerka dwar il-klima u l-energija taht it-Tmien Programm Qafas
dwar ir-Ricerka, inkluza l-effi¢jenza tal-energija, u tirricerka 1-kawzi tat-tibdil fil-
klima u l-adattament ghalih;

e tanalizza x’impatt jista' jkollu pass unilaterali min-naha tal-UE biex tmur oltra t-
tnaqqis ta’ 20% tal-emissjonijiet tal-gassijiet bl-effett ta’ serra fuq ir-rieda ta' pajjizi
ohrajn li jinghaqdu fi ftehim internazzjonali;

e tinvestiga I-impatt potenzjali f'dak li jirrigwarda r-rilokazzjoni ta' impjiegi hodor, kif
ukoll angas investimenti u kompetittivita fis-settur ekologici.

